Nafarroako Parlamentuko Mahaiak, 2017ko apirilaren 3an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Iñaki Iriarte López jaunak aurkeztutako galdera, Nafarroako Jauregiaren fatxadan obra batzuk egiteko paratutako aldamioetan 2016ko irailaren 29an jarritako pankartari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2017ko apirilaren 3an

Lehendakaria: Ainhoa Aznárez Igarza

GALDERAREN TESTUA

Unión del Pueblo Navarro (UPN) talde parlamentarioari atxikia dagoen eta Nafarroako Gorteetako kide den lñaki lriarte López jaunak, Legebiltzarreko Erregelamenduko 188. artikuluan eta hurrengoetan ezarritakoaren babesean, honako galdera hauek aurkezten ditu, Lehendakaritzako, Funtzio Publikoko, Barneko eta Justiziako Departamentuak idatziz erantzun ditzan:

– Irailaren 29an Nafarroako Jauregiaren segurtasunaren ardura zeukaten agenteak zer ordutan konturatu ziren bertako pertsona batzuk igo egin zirela fatxadan egiten ari ziren obretako aldamiora? Noiz erabaki zuten esku hartzea?

– Jarri al ziren harremanetan nagusiren batekin?

– Nor zegoen agente horien buru?

– Zer jaso zuten segurtasun-kamerek?

– Pankartari buruz ohartarazi al zioten, garai hartan jauregiaren fatxadan egiten ari ziren obren arduradunek, eraikinaren segurtasunaren arduradunen bati?

– Jauregiaren fatxadaren zati handi bat zenbait hilabetez estaliko zuten aldamioekiko obrak egin behar zirela-eta, hartu al zen inolako segurtasun-neurri berezirik, hala nola kamerak, zaintzaileak eta abar? Zein?

– Ikusita ezen pankartan elkarte erregistratu baten izena eta logoa ageri zirela, abiarazi al da espedienterik Ernai elkartearen aurka, ekintza horren gaineko erantzukizuna eskatzeko? Baiezkoan, zer espediente abiarazi da? Zer zuzemen egin da, eta zein izan da emaitza?

– Ezezkoan, zergatik ez da espedienterik abiarazi?

– Gobernuak edo Poliziak ba al dakite ahotsa.info-n bideo bat argitaratu zela eta bideo horretan egileak ikus daitezkeela?

– Nork hartzen du bere gain gertakariak eragozteko edo ikertzeko inolako neurririk hartu ahal edo nahi ez izanaren erantzukizuna?

– Zuen ustez, edozein pertsona edo talde Nafarroako Jauregiaren fatxadara igotzea eta nahi duen ekintza egitea ez al da arazo bat?

– Foruzaingoak gertakariari buruzko txostenik egin al du? Egin baldin badu, txosten hori parlamentari honi ematea eskatzen dut.

Iruñean, 2017ko martxoaren 24an

Foru parlamentaria: Iñaki Iriarte López

